
ᑐᓂᔭᐅᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ – ᑎᓯᐱᕆ 4, 2019 

ᐱᔾᔪᑎᖓ :  ᑐᑭᓯᒋᐊᕈᑎᒃᓴᑦ:  X                                  ᐃᓱᒪᓕᐅᕈᑎᒃᓴᖅ: ᐊᑐᙱᑦᑐᖅ 

ᐅᖃᐅᓯᐅᔪᖅ:  ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᓴᐳᔾᔨᕕᔅᓴᖅ (TINMCA) ᐋᖅᑭᒃᑕᐅᓂᖓ 

ᖃᓄᐃᓯᒪᓂᖓ:  

ᑕᓪᓗᕈᑎᐅᑉ ᐃᒪᖓᑕ ᐊᕕᒃᑐᖅᓯᓂᐊ ᓄᓇᕐᔪᐊᒧᑦ ᐱᒻᒪᕆᐅᖕᒪᑦ, ᓄᓇᐃᑦ, ᓯᓚᖓ ᐊᒻᒪ ᑕᕆᐅᖓ ᐊᒻᒪ 
ᑕᒪᓐᓇ ᕿᑐᓐᖏᐅᕐᕕᐅᓂᖅᐹᖑᖃᑕᐅᓪᓗᓂ ᑕᕆᐅᕐᒥ.  ᑲᓇᓐᓇᕐᒥ ᐊᖅᑯᑎᒻᒪᕆᐅᕙᒃᑐᖅ ᑭᑎᕈᔪᐊᓄᑦ ᐅᑭᐅᖅᑕᖅᑑᑉ 
ᐊᖏᔫᑎᓄᑦ ᖃᑦᓯᑲᓪᓚᖕᓄᑦ ᐅᑎᖅᑕᖅᑐᓄᑦ ᑕᕆᐅᕐᒥᐅᑕᕐᓄᑦ ᐊᒻᒪ ᕿᑐᓐᖏᐅᕐᕕᐅᓪᓗᓂ ᐊᒻᒪ ᓂᕿᒃᓴᖃᕐᕕᐅᓪᓗᓂ 
ᐊᒥᓱᕐᔪᐊᓄᑦ ᑲᑎᖕᒪᔪᓄᑦ ᑎᖕᒥᐊᓄᑦ.  ᐊᕐᕌᒍᒐᓵᓗᓐᓄᑦ ᑕᐅᓴᒐᓛᓗᓐᓄᑦ, ᐃᓄᐃᑦ ᑐᙵᕕᖃᖅᓯᒪᕗᑦ, ᐊᒻᒪᓗ ᐅᓪᓗᒥ 
ᓱᓕ ᑐᙵᕕᖃᖅᑐᑦ ᐆᒪᔪᑦ ᐊᐅᓚᓂᕆᔾᔪᑖᓄᑦ ᓂᔾᔪᑎᖏᓄᓪᓗ ᓂᕿᒋᓪᓗᓂᔾᔪᒃ ᐊᒻᒪᓗ ᐃᓅᓂᕆᔭᒥᓄᑦ 
ᐃᓅᓕᖅᑎᑦᑎᓲᖅ, ᑕᒪᓐᓇᓗ ᑕᐃᒫ ᓇᔪᕋᒥᔾᔪᒃ ᐸᖅᑭᔭᕆᓇᓱᐊᖅᖢᒍ ᐃᒪᖓ. 

ᑲᓇᑕᒥ ᒥᕐᖑᐃᖅᓯᕐᕕᓕᕆᓂᕐᒧᑦ ᑎᒥᐅᔪᑦ, ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ 
ᒐᕙᒪᖏᑦ ᐱᓕᕆᐊᖃᕐᒪᑕ ᐋᖅᑭᒃᓯᒍᑕᐅᔪᒃᓴᓂᒃ ᑕᓪᓗᕈᑎᐅᑉ ᐃᒪᖓᓂ ᑕᕆᐅᕐᒥᐅᑕᕐᓄᑦ ᓴᐳᔾᔭᐅᓯᒪᕕᒃᓴᖅ 
ᐊᑖᒍᑦ ᑖᒃᑯᐊ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑎᖏᓐᓄᑦ ᐱᖁᔭᑦ (2002).  ᑖᓐᓇ ᓴᖅᑭᑎᑕᐅᓂᖓ 
ᑲᓇᑕᒥ ᑕᕆᐅᕐᒥᐅᑕᕐᓄᑦ ᓴᐳᔾᔭᐅᓯᒪᕕᒃᓴᓄᑦ ᐱᖁᔭᑦ ᓴᐳᔾᔨᓯᒪᓂᐊᖅᑐᑦ  ᐊᔾᔨᒌᓐᖏᑦᑑᑎᓂᒃ ᐊᒻᒪ ᓄᓇᐃᑦ 
ᐱᖅᑯᓯᖏᑦ, ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᑕᒪᒃᑯᐊ ᐃᓄᐃᑦ ᐃᑲᔫᓯᐊᒃᓴᖏᑦ ᖁᒡᕙᕆᐊᖅᑕᖁᓪᓗᒋᑦ ᒪᑯᐊ 
ᐃᓚᐅᓗᑎᒃ, ᑲᔪᓯᓯᒪᔾᔪᑎᖃᕐᓗᑎᒃ ᖃᓄᐃᓐᖏᑦᓯᐊᖅᑐᓂᒃ ᓂᕿᖃᕐᓂᕐᒧᑦ ᐊᒻᒪ ᐃᓚᐅᒍᓐᓇᑦᓯᐊᕐᓗᑎᒃ 
ᐱᖅᑯᓯᑐᖃᒃᑯᑦ ᐱᓂᐊᕐᓂᐅᔪᓂᒃ. 

ᑖᒃᑯᐊ ᑕᓪᓗᕈᑎᐅᑉ ᐃᒪᖓᓄᑦ ᑲᑎᒪᔨᕋᓛᑦ ᐱᐊᓂᓚᐅᖅᑐᑦ ᖃᐅᔨᓴᕈᑎᒥᓂᒃ ᐊᔪᕐᓇᕋᔭᓐᖏᒻᒪᖔᑦ ᕕᕝᕗᐊᕆ 
2017 ᐊᒻᒪ ᑐᓂᓪᓗᒋᑦ ᖃᐅᔨᔭᓂ ᐊᒻᒪ ᐊᑐᓕᖁᔭᓂ ᑕᒡᕙᓂ ᑲᓇᑕᒥ ᑕᕆᐅᑦ ᓴᐳᔾᔭᐅᓯᒪᓂᐊᕐᓗᓂ ᐃᓂᑦ 
ᑐᒃᓯᕋᐅᑕᐅᓂᖓ ᑕᓪᓗᕈᑎᐅᑉ ᐃᒪᖓᓄᑦ − ᐊᔪᕐᓇᕋᔭᓐᖏᒻᒪᖔᑦ ᖃᐅᔨᓴᕈᑎᓄᑦ ᐅᓂᒃᑳᑦ.  
ᕿᒥᕐᕈᓚᐅᖅᑐᒋᒍᑦ ᓴᖅᑭᑎᑕᐅᔪᑦ ᖃᑦᓯᑲᓪᓚᖕᓄᑦ ᖃᐅᔨᓴᕈᑎᓄᑦ ᐊᒻᒪ ᓄᓇᓕᖕᓂᑦ ᐊᒻᒪ ᐃᓚᐅᔪᑦ 
ᐋᔩᖃᑎᒋᔭᐅᓪᓗᑎᒃ, ᑖᒃᑯᐊ ᑲᑎᒪᔨᕋᓛᑦ ᐃᓱᒻᒥᕈᑎᖃᓚᐅᖅᑐᑦ ᑲᓇᑕᒥ ᑕᕆᐅᕐᒥ ᓴᐳᔾᔭᐅᓯᒪᔪᒃᓴᒥᒃ 
ᐃᓂᐅᔪᒥ ᑕᓪᓗᕈᑎᐅᑉ ᐃᒪᖓᓂ ᐊᔪᕐᓇᕋᔭᓐᖏᓐᓂᖓᓂᒃ ᐊᒻᒪ ᐊᑐᓕᖁᔭᐅᓕᐅᖅᑐᑎᒃ ᐊᖏᓪᓕᒋᐊᖅᓯᒪᔪᒥᒃ 
ᑕᒫᓃᑦᑐᒥᒃ 109,000 sq ᑭᓛᒥᑕ ᐊᖏᓂᖓ ᑖᓐᓇ ᑕᕆᐅᕐᒥ ᓴᕈᔾᔭᐅᓯᒪᕕᐅᒍᒪᔪᖅ. 

ᐋᒡᒐᓯ 2017ᒥ, ᓴᖅᑭᑎᖅᑕᐅᔪᑦ ᐱᔪᒥᓇᕈᑖᓄᑦ ᖃᐅᔨᓵᖑᑎᓪᓗᒍ, ᐱᖃᓯᐅᑎᓪᓗᒍ ᑖᓐᓇ ᑭᒡᓕᒋᓂᐊᖅᑖ, 
ᓴᖅᑮᔭᖃᓚᐅᖅᑐᖅ ᐊᖏᖅᑕᐅᓂᖏᓄᑦ ᑐᑭᓯᐅᒪᖃᑎᒌᒍᑎᒃᑯᑦ ᐊᑎᓕᐅᕆᓂᒃᑯᑦ ᐊᑯᓐᓂᐊᒍᑦ ᑲᓇᑕ, ᓄᓇᕗᑦ 
ᐊᒻᒪᓗ ᕿᑭᖅᑕᓂᒃᑯᑦ ᑲᑲᑐᔾᔨᖃᑎᒌᖓᓂ. ᑕᐃᔅᓱᒪᓂ ᐊᖏᖃᑎᒌᒃᖢᓂ ᑭᖑᓪᓕᐅᔪᑦ  
ᐊᖏᖃᑎᒌᒐᓱᐊᕈᑕᐅᓂᖏᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᒃᓴᑦ ᐊᖏᕈᑏᑦ (ᐱᔭᕇᖅᑕᐅᔪᖅ ᐋᒡᒐᓯ 
2019ᒥ); ᓴᓇᓪᓗᑎᒃ ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᓄᑦ ᐸᕐᓇᐃᓂᖅ, ᐃᓚᐅᓪᓗᑎᒃ ᐋᔩᖃᑎᒌᖕᓂᕐᒧᑦ ᐅᓂᒃᑳᑦ 
(ᐱᓕᕆᐊᖑᔪᑦ); ᐊᒻᒪ ᐋᖅᑭᒃᓯᓂᖅ  ᑲᓇᑕᒥ ᑕᕆᐅᕐᒥ ᓴᐳᔾᔭᐅᓯᒪᔪᒃᓴᓄᑦ ᐱᖁᔭᑎᒍᑦ ᐱᓐᖑᖅᑎᑦᓯᓂᖅ 
ᐊᑐᖅᖢᒍ ᑲᓇᑕᐅᑉ ᑕᕆᐅᖏᓄᑦ ᓴᐳᒻᒥᔭᐅᓯᒪᔪᑦ ᐃᓂᒋᔭᖏᓄᑦ ᐱᖁᔭᕐᔪᐊᖓᓂ. 

ᐊᑎᓕᐅᕆᔭᖅ ᐱᖃᖁᔨᓪᓗᓂ ᓴᖅᑭᑎᑦᑎᓂᕐᒥᒃ ᑕᓪᓗᕈᑎᐅᑉ ᐃᒪᖓᓄᑦ ᐸᕐᓇᐃᓂᕐᒧᑦ ᑲᑎᒪᔨᕋᓛᑦ 
(ᐃᓚᖃᖅᑐᑦ ᒪᕐᕉᖕᓂᑦ ᕿᑭᖅᑕᓃᒃᑯᓐᓃᓐᖔᖅᑑᖕᓂᑦ; ᐊᑕᐅᓯᖅ ᒐᕙᒪᑐᖃᒃᑯᓐᓂ/ᑲᓇᑕᒥ ᒥᕐᖑᐃᖅᓯᕐᕕᒃ 
ᑭᒡᒐᖅᑐᖅᑎᖏᑦ; ᐊᒻᒪ ᐊᑕᐅᓯᖅ ᓄᓇᕗᑦ ᒐᕙᒪᖏᓐᓂᒃ) ᐃᒪᓐᓇ: 

a) ᓯᕗᒃᑲᑕᖅᑎᐅᓗᑎᒃ ᐱᕙᓪᓕᐊᑎᑕᐅᓂᖓᓄᑦ ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᖅ ᐸᕐᓇᐅᑕᐅᓂᖓᓄᑦ 
ᑲᓇᑕᒥ ᑕᕆᐅᕐᒥ ᓴᐳᔾᔭᐅᓯᒪᓂᐊᖅᑐᒥᒃ ᐃᓂᐅᔪᒥᒃ ᐃᓚᐅᓗᑎᒃ ᐋᔩᕈᑎᖃᕐᓂᖅ 
ᑎᑎᕋᕆᐊᓐᖓᖅᓯᒪᔪᓂᒃ ᐸᕐᓇᐅᑎᓂ;  

b) ᐃᓱᒪᒃᓴᖅᓯᐅᕈᑎᖃᕐᓂᖅ ᒥᑭᓪᓕᒋᐊᖅᑕᐅᕌᕐᔪᒐᔭᕐᓂᖓᓂᒃ ᑭᒡᓕᓕᐊᕆᓯᒪᔪᖅ; ᐊᒻᒪ 
c) ᐅᖃᐅᔾᔨᒋᐊᖅᑎᐅᓗᑎᒃ ᐊᒻᒪ ᐃᓗᓕᖏᓐᓄᑦ ᓇᓪᓕᐊᒃ ᐅᖃᐅᓯᒃᓴᐅᔪᑦ ᑕᒡᕙᓂ ᐃᓄᐃᑦ 

ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑏᑦ.  
 
ᑖᓐᓇ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑦ ᐃᓂᐅᔪᑦ ᑎᒃᑯᐊᖅᑕᐅᐸᑕ ᐊᑖᒍᑦ ᑲᓇᑕᒥ 
ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑎᖏᓐᓄᑦ ᐱᖁᔭᑎᒍᑦ, ᑕᒪᒃᑯᐊ ᕿᓂᖅᑐᑦ ᐊᒻᒪ ᐊᑐᑲᒻᒪᒃᑐᑦ ᐳᔪᕐᓗᖕᓂᑦ, 
ᐅᔭᕋᖕᓂᐊᕐᓂᖅ, ᓱᕐᕋᐃᒃᐸᑕ ᐊᒻᒪ ᓇᓪᓕᐊᑐᐃᓐᓇᕐᓄᑦ ᐊᓯᖏᓐᓂᒃ ᐃᓕᖅᑯᓯᖅᓱᖅᑐᓂᒃ ᑭᓱᓂᒃ, ᐃᓚᐅᓗᑎᒃ 
ᑕᒪᒃᑯᐊ ᐳᓪᓚᓄᑦ ᖄᑦᑎᑦᓯᓪᓗᑎᒃ ᖃᐅᔨᓴᕈᑎᖃᖅᑐ ᐱᓕᕆᔪᑦ ᐊᔪᖅᑎᑕᐅᖏᓐᓇᕐᓂᐊᖅᑐᑦ. ᖄᒃᑲᓐᓂᐊᒍᑦ 
ᐊᔪᖅᑎᑕᐅᓂᕆᔭᐅᓲᓄᑦ, ᓄᓇᙳᐊᑎᒍᑦ ᐱᔭᕆᑐᐊᓗᐋᙱᑦᑐᒥᒃ ᑭᒡᓕᖃᐅᑎᓕᕆᓂᕐᒧᑦ ᐊᐅᓚᔾᔪᓯᒥᒃ 
ᐃᓕᓯᓗᑕ ᐊᐅᓚᑦᑎᔾᔪᑎᒃᓴᒧᑦ. ᑭᒡᓕᓕᐊᖑᔪᑦ ᐃᑲᔪᐃᕗᑦ ᐊᕐᕌᒎᑉ ᐃᓚᖓᒍᑦ ᓇᔪᖅᑕᐅᓕᕌᖓ 
ᓄᖅᑲᖓᔾᔪᑎᓂᒃ ᓴᐳᒻᒥᓇᓱᐊᕆᔾᔪᑎᓪᓗ ᐊᕙᑎᒋᔭᖓᓂᒃ, ᓂᕐᔪᑎᖏᓂᒃ ᐊᒻᒪᓗ ᐃᓄᐃᑦ 
ᐱᔪᓐᓇᐅᑎᖃᓐᓂᖏᑦ ᑕᓪᓗᕈᑎᐅᑉ ᐃᒪᖓᓂ. 

ᐸᕐᓇᐃᔨᑦ ᑲᑎᒪᔨᕋᓛᖏᑦ ᐱᓕᕆᖃᑎᒌᖏᓐᓇᖅᑐᑦ ᐱᔭᕇᖅᓯᓇᓱᒃᖢᑎᒃ ᑭᖑᓪᓕᖅᐹᒥᕐ ᐊᑯᓐᓂᖅᓱᖅᑐᒥ 
ᐊᐅᓚᑦᑎᓂᕐᒧᑦ ᐸᕐᓇᐅᑎᖓᓂᒃ. 

ᐊᑐᓕᖁᔭᐅᔪᑦ ᒪᕐᕉᓐᓂᑦ ᑐᓴᕋᓱᐊᕆᓂᓐᓂᑦ ᐱᒋᐊᖅᑕᐅᓪᓗᑎᒃ 2018 ᐊᒻᒪᓗ 2019 ᐊᕐᕌᒍᖏᒍᑦ 
ᕼᐋᒻᒪᓚᖏᑦ, ᐊᖑᓇᓱᒃᑐᓕᕆᔨᖏᑦ, ᓄᓇᓕᕆᔨᕋᓛᑦ ᐊᓯᖏᓪᓗ ᓄᓇᓕᒻᒥᐅᑦ ᐅᐃᒍᔭᐅᓯᒪᓕᕆᕗᑦ 
ᓴᓇᔭᐅᕙᓪᓕᐊᔪᒧᑦ ᐊᑯᓐᓂᖅᓱᖅᑐᖅ ᐊᐅᓚᑦᑎᔾᔪᑎᖓᑕ ᐸᕐᓇᐅᑎᒥ. 

ᒪᓕᒃᖢᒍ ᓄᓇᕘᑉ ᓄᓇᑖᕈᑎᖓᓄᑦ ᐊᖏᕈᑎᒻᒪᕆᖓ 5.2.34(c), ᐊᐅᓚᑦᑎᔨᓪᓗᐊᑕᐅᓂᖏᓄᑦ 
ᐆᒪᔪᓕᕆᓂᕐᒧᑦ ᓄᓇᕘᑉ ᓄᓇᑖᕝᕕᐅᔪᑉ ᐃᓗᐊᒍᑦ, ᐸᕐᓇᐃᔨᑦ ᑲᑎᒪᔨᕋᓛᑦ ᐱᓇᓱᖕᓂᐊᖅᑐᑦ ᓄᓇᕘᑉ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᖏᖅᓯᔾᔪᑖᓂᒃ ᑖᔅᓱᒥᖓ ᐊᑯᓐᓂᐊᒍᑦ ᐊᐅᓚᑦᑎᔾᔪᑖ ᐸᕐᓇᐅᑎᓕᐊᖓ. 
ᑲᔪᓰᓐᓇᖅᑐᒥᒃ ᑐᓴᐅᒪᑎᑦᑎᓇᓱᒃᖢᑕ, ᐸᕐᓇᐃᔨᑦ ᑲᑎᒪᔨᕋᓛᖓ ᓄᑖᕈᖅᓯᒪᔪᓂᒃ ᐅᓂᒃᑳᓕᐊᖃᓐᓂᐊᖅᑐᑦ 
ᕿᒥᕐᕈᔭᐅᔪᒃᓴᑦ ᐆᒪᔪᓕᕆᔨᔾᔪᐊᒃᑯᓐᓄᑦ ᐊᕐᕌᒎᓛᖅᑐᖅ. 

ᓯᕗᒻᒧᑦ ᐊᓪᓗᕆᐊᕈᑎ ᑖᒃᑯᓄᖓ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑦ ᐃᓂᐅᔪᓄᑦ 
ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᑦ ᐃᓚᖃᖅᑐᑦ: 

• ᐸᕐᓇᐃᔨᑦ ᑲᑎᒪᔨᕋᓛᖓ ᐅᓪᓗᒥ ᐱᓕᕆᖃᑎᖃᖅᑐᑦ ᐊᓯᖏᓂ ᒐᕙᒪᐃᑦ ᐱᓕᕆᕝᕕᖏᓂ 
ᓴᖅᑮᓗᑎᒃ ᐊᖏᕈᑕᐅᓯᒪᔪᒥᒃ ᑎᑎᕋᖅᓯᒪᔪᒥᒃ ᑐᓐᓂᖅᓴᖅᑕᐅᔪᓐᓇᖅᑐᖅ ᑭᒃᑯᓕᒫᓄᑦ ᐊᒻᒪᓗ 
ᐃᓚᐅᕝᕕᖃᖅᑐᓄᑦ ᓴᖅᑭᑕᐅᔪᒧᑦ ᐅᖃᐅᓯᒃᓴᖏᓄᑦ/ᑐᓴᕋᓱᐊᕈᑎᓄᑦ 

• ᐸᕐᓇᐃᔨᑦ ᑲᑎᒪᔨᕋᓛᖓ ᐱᓕᕆᐋᖃᓕᖅᑐᖅ ᑐᕌᒐᖃᖅᖢᑎᒃ ᒫᔾᔨ 2020 ᑐᓂᓯᓗᑎᒃ ᓄᓇᕘᑉ 
ᐆᒪ,ᔪᓕᕆᔨᕐᔪᐊᖓᓄᑦ ᑭᖑᓪᓕᖅᐹᖅ ᐊᑯᓐᓂᐊᒍᑦ ᐊᐅᓚᑦᑎᔾᔪᑖᓄᑦ ᐸᕐᓇᐅᑎᒥᒃ ᒐᕙᒪᓂᒃ 
ᑐᓴᕋᓱᐊᕆᐊᖃᓐᓂᕗᓪᓗ ᐃᓗᐊᒍᑦ ᒐᕙᒪᑐᖃᒃᑯᑦ ᓂᕈᐊᖅᓯᓂᐊᒍᑦ. 
 

ᐊᑯᓐᓂᐊᒍᑦ ᐊᐅᓚᑦᑎᔾᔪᑖ ᐸᕐᓇᐅᑎᖓ, ᐱᑕᖃᓪᓚᕆᒋᐊᓕᒃ ᓴᖅᑭᑕᐅᓂᐊᕈᓂ ᑕᓪᓗᕆᑎᐅᑉ ᓴᐳᒻᒥᔭᐅᓂᖓ, 
ᐊᐅᒪᔾᔭᒋᐊᕋᔭᖅᑐᖅ ᐊᑐᓪᓗᓂᓗ ᑕᓪᓕᒪᓄᑦ ᐊᕐᕌᒍᓄᑦ ᓴᖅᑭᑕᐅᓯᒪᓕᕈᓂ ᑕᓪᓗᕆᑎᐅᑉ ᐃᒪᖓᑕ 
ᓴᐳᒥᔭᐅᕝᕕᒋᔭᖓᑕ. 
 
ᑖᒃᑯᐊ ᑕᓪᓕᒪᑦ ᐊᕐᕌᒍᑦ ᐊᑐᖅᑕᐅᒐᔭᖅᑐᖅ ᓴᖅᑮᓇᓱᐊᕆᓗᑎᒃ ᐃᓗᐃᑦᑑᔾᔪᒥᔪᒥᒃ ᑕᓪᓗᕈᑎᒧᑦ 
ᐊᐅᓚᑦᑎᔾᔪᑎᖓᑕ ᐸᕐᓇᐅᑎᖓᓂᒃ, ᐃᓗᐊᒍᑦ ᐊᐅᓚᓂᐊᑕ, ᐃᓄᐃᑦ ᓄᓇᓖᓪᓗ ᐱᕕᖃᕋᔭᖅᑐᑦ 
ᒪᑐᐃᖓᕝᕕᐅᓗᑎᒃ ᑐᑭᒧᐊᕆᖃᑕᐅᓂᕐᒥᒃ ᓯᕗᓕᖅᑎᖃᓪᓗᑎᒃ ᐅᖃᐅᔾᔨᖅᓱᐃᔨᑦ ᑲᑎᒪᔨᖓᓂᒃ. 

ᑕᒪᓐᓇ ᑎᓴᒪᒋᓪᓗᓂᐅᒃ ᑐᑭᓯᒋᐊᖅᑎᑦᓯᔾᔪᑕᐅᔪᖅ ᑖᑦᓱᒧᖓ ᑕᓪᓗᕈᑎᐅᑉ ᐃᒪᖓᓄᑦ ᑲᓇᑕᒥ ᑕᕆᐅᕐᒥ 
ᓴᐳᔾᔭᐅᓯᒪᓂᐊᖅᑐᖅ ᐃᓂᖓᑕ ᓴᖅᑭᑕᐅᓇᓱᖕᓂᐊᓄᑦ.  ᑲᓇᑕᒥ ᒥᕐᖑᐃᖅᓯᕕᓕᕆᔩᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᒐᕙᒪᖏᑦ ᑐᑭᓯᒋᐊᖅᑎᑦᓯᓂᐊᖅᑐᑦ ᑖᒃᑯᓕᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ ᑕᒪᓐᓇ ᐱᕙᓪᓕᐊᑎᑦᓯᓂᖅ ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᑦ ᐸᕐᓇᐅᑎᖏᓐᓂᒃ 
ᓯᕗᒻᒧᐊᒃᐸᓪᓕᐊᑎᓪᓗᒋᑦ.  

ᑕᒫᓃᑦᑐᖅ 8-10 ᒥᓂᑦ ᓂᕆᐅᒋᔭᐅᔪᑦ ᐊᑕᔪᑦ ᐅᓂᒃᑳᕆᔭᐅᓂᐊᕐᓂᖏᓐᓂᒃ. 

ᑐᓴᕋᓱᐊᕐᓂᖅ: 

• ᓯᕗᓪᓕᖅᐹᓂ ᐋᔩᖃᑎᒌᒍᑕᐅᔪᓂ ᑕᓪᓕᒪᑦ ᓄᓇᓕᐅᔪᑦ ᐋᔩᖃᑎᒋᔭᐅᓚᐅᖅᑐᑦ ᐊᑯᓐᖓᓐᓂ 
ᒪᐃ−ᔪᓚᐃ 2018:  ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᕐᔪᒃ; ᒥᑦᑎᒪᑕᓕᒃ; ᐊᒻᒪ ᑲᖏᖅᑐᒑᐱᒃ, 
ᑲᑎᒪᒻᒪᕆᒡᓗᑎᒃ ᑲᑎᒪᖃᑎᖃᕐᓂᐊᖅᑐᑦ (ᕼᐊᒻᓕᒃᑯᓐᓂᒃ, ᓄᓇᓖᑦ ᐊᖑᓇᓱᒃᑎᖏᑦᑕ 
ᑲᑐᔾᔨᖃᑎᒌᖏᑦ, ᓄᓇᓕᕆᓂᕐᒧᑦ ᑲᑎᔨᕋᓛᑦ, ᓄᓇᓕᖕᓂ ᑐᓴᐅᒪᑎᑦᑎᔩᑦ ᐃᓂᐅᔪᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᒃ , ᐱᖃᑎᒌᒃᑐᓄᑦ ᐊᐅᓚᑕᐅᓂᖏᑦ ᒥᕐᖑᐃᖅᓯᕐᕖᑦ ᑲᑎᒪᔨᕋᓛᖏᑦ 
ᐊᒻᒪ ᒪᐃᖓᔪᒥᒃ ᑲᑎᒪᑎᑦᓯᓗᑎᒃ ᐱᖃᑎᒋᓗᒋᑦ ᓄᓇᓕᖕᒥᐅᑦ.  ᑕᒫᓃᑦᑐᑦ 300 ᐊᑐᓃᖅᑐᑦ ᐃᓄᐃᑦ 
ᐅᐸᐅᑎᓯᒪᔪᑦ ᑕᒪᒃᑯᓄᖓ ᑲᑎᒪᓂᐅᔪᓄᑦ. 

• ᑕᒪᑐᒪ ᖄᖓᒍᑦ ᓄᓇᓕᖕᓄᑦ, ᐃᓚᐅᑎᑕᐅᓗᑎᒃ ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪᓗ 
ᑎᒍᒥᐊᖅᑎᓪᓗᐊᑕᐅᖃᑕᐅᔪᑦ ᑲᑎᒪᖃᑕᐅᓪᓗᑎᒃ ᐅᑯᐊ: ᐃᒪᕐᒥᐅᑕᐅᓕᕆᔩᑦ, ᑲᓇᑕᒥ 
ᐃᖏᕐᕋᔪᓕᕆᔩᑦ, ᓄᓇᕗᑦ ᒐᕙᒪᖏᑦᑕ ᐱᓕᕆᕕᖏᑦ, ᓄᓇᕗᒥ ᐸᕐᓇᐃᓂᕐᒧᑦ ᑲᑎᒪᔩᑦ ᓄᓇᕗᒥ 
ᐊᒃᑑᑕᐅᔪᓂᒃ ᕿᒥᕐᕈᓂᕐᒧᑦ ᑲᑎᒪᔩᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᐱᓕᕆᕕᐊᑦ ᐅᓇᑕᖅᑐᒃᓴᓕᕆᔩᑦ, 
ᐃᓄᓕᕆᔨᑐᖃᒃᑯᑦ, ᑲᓇᑕᒥ ᓯᑯᓯᐅᖅᑏᑦ, ᓄᓇᕐᔪᐊᑦ ᑭᒡᓕᖏᓐᓂᒃ ᓇᐅᑦᓯᖅᑐᖅᑏᑦ, 
ᓄᓇᕐᔪᐊᓅᖓᔪᓂᒃ ᑲᓇᑕᒥ ᑲᒪᔩᑦ, ᑲᓇᑕᒥ ᐊᕙᑎᓕᕆᔩᑦ, ᑳᓐᓄᐊ, ᑲᓇᑕᒥ ᓄᓇᒥᐅᑕᓕᕆᔩᑦ, 
ᐊᕙᑎᓕᕆᔩᑦ − ᒐᕙᒪᒃᑯᓐᓅᖓᓐᖏᑦᑐᑦ ᑲᑐᔾᔨᖃᑎᒌᑦ, ᓄᓘᔮᑦ, ᑕᕆᐅᕐᒥᑦ ᐊᒡᔭᖅᓯᖃᑦᑕᖅᑏᑦ, 
ᐃᖃᓗᒐᓱᐊᖅᑏᑦ ᐊᒻᒪ ᐳᓚᕋᑦᑐᓕᕆᔨᓄᑦ ᐃᓚᐅᔪᑦ.  ᑕᒫᓃᑦᑐᑦ 60 ᐊᑐᓃᖅᑐᑦ ᐃᓄᐃᑦ 
ᐋᔩᖃᑎᒋᔭᐅᓚᐅᖅᑐᑦ. 

• ᑐᒡᓕᐊᓂ ᑐᓴᕋᓱᐊᖅᖢᑕ ᓄᓇᓕᓐᓂ ᑐᓴᕋᓱᐊᕐᓂᕐᒥᒃ ᓴᖅᑭᓐᓂᐊᖅᑐᑦ ᐱᖃᑎᒋᓗᒋᑦ ᐅᑯᐊ ᓄᓇᓖᑦ, 
ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᔾᔪᒃ, ᒥᑦᑎᒪᑕᓕᒃ ᐊᒻᒪᓗ ᑲᖏᖅᑐᒑᐱᒃ ᐊᑐᖅᖢᒋᑦ (ᕼᐋᒻᒪᓚᐃᑦ, 
ᐊᖑᓇᓱᒃᑏᑦ, ᓄᓇᓕᕆᔨᑦ, ᑐᓴᐅᒪᒃᑲᐃᔨᑦ, ᓴᐳᒻᒥᔭᓄᑦ ᑲᑎᒪᔨᒋᔭᑦ) ᐊᒻᒪᓗ ᓄᓇᓕᖕᓄᑦ ᐊᑯᓐᓂᐊᒍᑦ 
ᐄᑉᐳᕈ 15 − ᒪᐃ 3 2019. ᐸᕐᓇᐃᔨᑦ ᑲᑎᒪᔨᕋᓛᖓ ᑲᑎᒪᖃᑎᖃᓚᐅᕆᕗᑦ ᐃᓚᖏᓂᒃ 
ᐊᖑᓇᓱᒃᑎᑦ ᑎᒥᖏᑦ ᕼᐋᒻᒪᓚᐃᓪᓗ ᐱᕕᖃᒃᑲᓐᓂᕈᒪᓚᐅᑦᑐᓂᒃ. 

• ᑲᑎᒪᓃᑦ ᐅᖃᖃᑎᒌᓐᓂᓪᓗ ᑲᔪᓯᓚᐅᖅᑐᑦ ᒐᕙᒪᐃᑦ ᐱᓕᕆᕝᕕᖏᓄᑦ ᐃᓚᐅᖃᑕᐅᔪᓄᓪᓗ 
ᑎᑭᓐᓇᓱᒃᖢᒍ ᒐᕙᒪᑐᖃᒃᑯᑦ ᓂᕈᐊᕕᔾᔪᐊᕐᓂᕆᔭᖓᓄᑦ. 

• ᐸᕐᓇᐃᔨᑦ ᑲᑎᒪᔨᕋᓛᖓ ᑎᑎᖅᑲᒥᒃ ᓇᒃᓯᐅᔨᔭᐅᓪᓗᑎᒃ ᕿᑭᖅᑖᓘᑉ ᐆᒪᔪᓕᕆᔨᖏᑕ ᑲᑎᒪᔨᖓᓂᒃ 
(QWB) ᐅᓪᓗᖃᖅᑐᖅ ᐋᒡᒐᓯ 8, ᔭᐃᒥᓯ ᕿᓪᓚᕐᒥᑦ (ᐃᒃᓯᕙᐅᑕᖅ) ᓇᓗᓇᐃᕆᔪᑦ ᖃᔅᓯᒐᓚᓐᓂᑦ 
ᐃᓱᒫᓘᑎᓂᒃ, ᐱᖃᓯᐅᑎᔭᑦ ᐊᒃᑐᐃᓂᖃᓐᓂᖏᑦ ᐅᒥᐊᔾᔪᐊᑦ ᐊᖅᑯᓵᓐᓂᖏᑦ ᐊᑐᖅᑕᐅᔪᒪᔪᓪᓗ 
ᑭᒡᓕᓯᓂᐊᕆᔾᔪᑎᑦ ᐃᓱᒪᒋᔭᐅᖁᓪᓗᒋᑦ ᓯᕗᓪᓕᖅᐹᖅ ᐊᑯᓐᓂᐊᒍᑦ ᐊᐅᓚᑦᑎᔾᔪᑎᐅᑉ ᐸᕐᓇᐅᑎᒥ 
ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓ ᑲᓇᑕᐅᑉ ᓴᐳᒻᒥᔭᐅᕝᕕᒃᓵ ᐃᓂᖓᓄᑦ (TINMCA). 

• ᐸᕐᓇᐃᔨᑦ ᑲᑎᒪᔨᕋᓛᖓ ᐱᓕᕆᖃᑎᖃᖅᑐᑦ ᕿᑭᖅᑖᓘᑉ ᐆᒪᔪᓕᕆᔨᖏᓐᓂᒃ ᐅᖃᐅᓯᐅᓪᓗᑎᒃ 
ᐊᑐᓕᖁᔭᖏᑦ ᐊᔪᙱᒃᑯᑦᑕ, ᐸᕐᓈᕆᔭᖃᖅᑐᒍᑦ ᑲᑎᒪᖃᑎᒋᓛᓪᓗᑎᒍᑦ. 

• ᑐᓴᕋᓱᐊᕆᓂᖅ ᐅᓪᓗᖁᑎᒃᓴᖏᑦ ᑐᓴᕋᓱᐊᕐᓂᕐᒧᑦ ᑭᒃᑯᓕᒫᖑᔪᓄᑦ ᑲᓇᑕᐅᑉ ᐃᓗᐊᓂ ᐃᒻᒪᖄ 
ᒐᕙᒪᐃᑦ ᓇᑉᐸᖅᓯᒪᓕᕈᑎᒃ ᓂᕈᐊᖅᑕᐅᕋᑖᖅᑐᑦ ᐅᖃᓪᓚᒍᑖ ᐊᓂᒍᕈᓂ (ᓄᕕᐱᕆᐅᑉ ᐃᓱᖓᓄᑦ 
ᐃᓂᓕᐅᕆᓯᒪᔪᖅ) 

ᐋᖅᑭᒃᓱᖅᑕᐅᔪᑦ ᐅᑯᓄᖓ:  ᑕᓪᓗᕈᑎᐅᑉ ᐃᒪᖓ, ᑲᓇᑕᒥ ᑕᕆᐅᕐᒥᒃ ᓴᐳᔾᔨᓯᒪᓂᕐᒧᑦ ᐸᕐᓇᐃᓂᕐᒧᑦ 
ᑲᑎᒪᔨᕋᓛᖏᓐᓄᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ: ᕉᓵᓐ ᑐᕌᔨᐅ/ ᓵᓐᑐᕋ ᐃᓅᑎᖅ (867) 975-8400 
ᓄᓇᕗᑦ ᒐᕙᒪᖏᑦ : ᑏᕕᑦ ᒫᓐᑏᑦ (867) 223-1952 
ᑲᓇᑕᒥ ᒥᕐᖑᐃᖅᓯᕐᕖᑦ ᑎᒥᖓᑦ :  ᑕᐃᕕᑎ ᒨᕆ  (819) 420-9177 
 
ᖃᕆᓴᐅᔭᒃᑯᑦ ᑎᑎᕋᒐᒃᓴᖅ: pc.tallurutiupimanga.pc@Canada.ca 
ᐃᑭᐊᖅᑭᕕᒃᑯᑦ:  https://www.pc.gc.ca/en/amnc-nmca/cnamnc-cnnmca/tallurutiup-imanga 
 

ᐅᓪᓗᐊᓂ:   ᓄᕕᐱᕆ 1, 2019.  

 

mailto:pc.tallurutiupimanga.pc@Canada.ca
mailto:pc.tallurutiupimanga.pc@Canada.ca

